
TERMOMETROA

Feminismoa 
batuta eta indartsu

Mugimendu feministek deitutako inoizko manifestaziorik jendetsuenetakoa izan zen
apirilaren 5ean Iruñeko kaleetan. Espainiako Gobernuaren abortu legearen aurreproiektuari

ezetz esateaz batera hainbat aldarrikapen entzun ziren: emakumeari dagokiola bere
gorputzaz erabakitzeko eskubidea, abortua Osakidetzak eta Osasunbideak bermatu behar

dutela eta ama izatea aukera bat dela. Ehundik gora eragile sozial eta sindikalek egin zuten
bat manifestazioarekin. Aldarriak adina toki izan zuen irudimenak eta festa giroak.

Bideoak webgunean (www.argia.com)

GALLARDÓNEN LEGEAREN AURREAN

| ONINTZA IRURETA AZKUNE, ESTITXU EIZAGIRRE KEREJETA |

Munillaren aurrean
Gotzainen Batzarrak
“Bizitzaren aldeko
eguna” ospatzen zuen
bitartean,
Abortatzeko
eskubidearen aldeko
plataformak kalejira
egin zuen San Pedro
elizaren aurrean. 
� Martxoak 25, Donostia

Martxoaren 8ko
manifestazioak
Emakumeen
Nazioarteko Egunean
abortuaren lege
erreforma izan zen
ardatz. “Gure

gorputza. Territorioa.
Erabakia” hala zioen
Euskal Herriko
Koordinadora
Feministaren afixak.

Flash moba  
Iruñean jai giroan egin
zuten protesta, eta
manifestazio bukaeran
flash moba egin zuten
Gaztelu Plazan.
� Martxoak 8, Iruñea

Rajoyren hitzaldia
eten zutenekoa
Euskadiko PPk
kongresua egin zuen
Kursaalen. Jone

Arrazola Maiztegi,
Maria Ajuria
Hernandez, Olaia
Auzmendi Sarasa eta
Rebeka Maestro
Watson ekintzaile
feministak biltzarrera
sartu ziren.
Espainiako Estatuko
presidentea hitzaldia
ematen ari zenean,
eskuak zein aurpegia
gorriz margotu, zutitu

eta eskuekin sinbolo
feminista irudikatuz
oihuka hasi ziren:
“Aborto ilegal,
violencia estatal” eta
“Gure gorputza, gure
erabakia”. 
� Martxoak 8, Donostia

Gorputzak
erregistratuta 
60 bat emakumek
Gasteizko Jabetza
Erregistroan euren
gorputza erregistratu
zuten, gorputza
norberarena dela

Erreformaren aurkako ekintza deigarrienak

Klinika pribatu batzuetan galdera egin diote
abortatu duten emakumeei: ‘Delitua izango balitz
abortatuko zenuke?’ 4tik 3k baietz erantzun dute.
Orain eskubidea da, bihar delitua izango da?”
Begoña Zabala Abortatzeko eskubidearen 
aldeko Nafarroako batzordeko kidea eta abokatua

‘‘ Aberatsak igandetan mezetara joango dira eta 
hurrengo egunean abortatzera. Txiroek abortatzen 
jarraitu beharko dugu baina baldintza okerragoetan”
Ainhoa Etxaide LAB
‘‘

Alderdi politikoetako kupoa ere itxurakeria hutsa
da. Benetan emakumeek gizonen pisu bera balute
horrelako lege bat egongo litzateke mahai gainean?
Pentsaezina litzateke”
Maite Aristegi Amaiurko Parlamentaria

‘‘
Zer esan bizitza argudio darabilen Elizari? Gu 

ere bizitzaren oso alde gaudela, bizi garenon alde.
Baietz, gora bizitzak eta gora emakumeon bizitzak!”
Kattalin Miner Feminista
‘‘

Iruñeko fatxa eta Opus Deiko guztiak ikara-
tuta geratuko dira nazio bat, herri bat batu delako”
Miren Aranguren Bilgune Feminista‘‘

Ezinezkoa da pentsatzea arazo hau ez dela
nazionala, %50aren gorputzen gainetik erabaki 
batzuk hartu nahi direnean”
Onintza Enbeita Amaiurko Parlamentaria
‘‘

aldarrikatzeko. 
Bilbon eta Iruñean
ere egin zen ekintza
beste egun 
batzuetan. 
� Martxoak 7, Gasteiz

Andre Maria Zuriari
perrexil eskaintza 
Abortatzeko erabili
izan den landarea era-
man zion Arabako

Emakumeen Asanbla-
dak Elizaren jarrera
salatzeko. 
� Martxoak 5, Gasteiz

Eskean, Londresera
abortatzera joateko
150 emakume elkartu
ziren Andre Maria
Zuriaren plazan,
Arabako Emakumeen

Asanbladak deituta.
Belaunikatu eta dirua
eskatu zuten,
Londresera
abortatzera joateko. 
� Martxoak 25, Gasteiz

Akelarrea
Sorginez jantzi eta
akelarrea egin zuten
abortu libre eta

doakoa eskatzeko,
Abortatzeko
eskubidearen aldeko
plataformak deituta.
� Otsailak 8, Bilbo

Baionako
kontsuletxean
protesta
Otsailaren 2an
elkarretaratzea egin
zuten Espainiak

Baionan duen
kontsulatuaren
aurrean, Iparraldeko
hogei taldek deituta:
hala nola Familia
Plangintzak, Altxa
Neskatxak eta
Emazteek Diote-k.
Kontzentrazioan
parte hartu zutenen
artean egon zen
Martine Bisauta
Baionako alkateordea.
Hiru egunera, lege
aurreproiektuak
aurrera jarrai ez
dezan galdegiteko
2.500 izenpedura
baino gehiago
aurkeztu zituzten
Baionako
kontsuletxean. 
� Otsailak 5, Baiona

�

Agertu da ministroa 
eta montatu du kristoa:
antza estatu arazoa da 
gure tripa azpikoa!

“abortoa gaizki dago
inmorala da”, akabo!
Gure gorputzaz omen dakite,
guk baino askoz gehiago!

Gero umeren bat txarto
badago gaixo delako
osasungintza murrizten dute
berdin-berdin zaielako.

Gallardón bai zentzuduna!
Emakumeon laguna!
Badaki antza tutore gabe
gaizki egingo duguna!

Esaten digu: lasaitu!
inork ez gaitzan epaitu:
guk ez dugu nahi, baina dekretuz
“biktima” egingo gaitu.

Ez du ulertuko sekula
benetako pelikula:
ez errudunak, ta ez biktimak
libre izan nahi dugula.

Koplak

�

Ospitaleetan 
itxialdi saiakerak
eta kateatzeak
Iruñeko Virgen del
Camino ospitaleko
amaetxean, hainbat
emakumek ahoa itsas-
garri gorriz itxi zuten
eta gorputza kateatu,
emakumeen erabakiak
euren ahoa bezala
estaltzen direla sala-
tzeko. Bilboko Guru-
tzeta ospitalean itxial-
dia egiten ahalegindu
ziren ehun emakume-
tik gora atera zituen
Ertzaintzak. Donos-
tiako Ospitalean eta
Gasteizko Santiago
ospitalean ere itxialdia
egiteko asmoa zuten,

baina Barakaldoko
protestez ohartarazita,
ertzainek erietxeetan
sartzea eragotzi zieten
emakumeei. Hiriburuz
kanpo ere egin ziren
ekintzak eta Ermuko
udaletxean lo egitea
lortu zuten 60 lagu-
nek, Gallardonen
legearen aurka. 

� Abenduak 27, Iruñea,
Donostia, Bilbo, Gasteiz

Lehen
elkarretaratzeak
Espainiako Gober-
nuak abortu legearen
erreforma onartu eta
biharamunean egin
ziren Hego Euskal
Herriko hiriburuetan.

Euskal Herriko 
mugimendu feminista
taldea sortu zen. 
� Abenduak 21, Donostia,
Iruñea, Bilbo, Gasteiz

� Manifestazio amaieran momentu
hunkigarria izan zen denek
batera “Zutik emakumeak”
kantatu zutenekoa. Furia hip-
hoplariak bero-bero jarri zuen
giroa, Aborto retrospectivo
kantuarekin.

�

� 2010eko legea
Emakumeek haurdunaldiaren 14.
astera arte abortatzeko eskubidea
daukate, inolako baldintzarik bete
beharrik gabe.

22. astera arte luza daiteke abor-
tatzeko aukera, baldin eta amaren
bizitza edo osasuna arriskuan
badaude edo fetuak anomalia larriak
baldin baditu. Fetuak arazoak ditue-
nean abortuak egiten dituzten bi
medikuren txostenak behar dira.

Fetuak bizirik jarraitzeko aukera-
rik ez duenean, gaixotasun oso larria
eta sendaezina duenean, abortatze-
ko epea mugagabea da.

� 1985eko legea
Abortatzeko eskubidea izateko hiru
baldintza zeuden: bortxaketa, fetua-
ren malformazioak eta amaren osa-
sun fisiko edo mentalaren arriskua.
Lehenengoan 12. astera arteko epea
zegoen abortatzeko, bigarrengoan
22. astera artekoa eta hirugarrenean
ez zegoen epe mugarik.

� Espainiako Gobernuak 
ezarri nahi duena

Epeen eredurik ez da aurreikusten.
Bi baldintzatan abortatu ahalko da:
bortxaketa jasan badu edo emaku-
mearen osasun fisikoari eta psikiko-
ari kalte larria eragiten bazaio.

Bortxaketa: salaketa jarri beharko
da eta 12 asteko epea egongo da
abortatzeko.

Amaren osasuna arriskuan: hiru
sendagilek egiaztatu beharko dute
osasun egoeraren larritasuna. 22.
astera arteko epea egongo da abor-
tatzeko.

16-18 urtekoek, orain arte ez
bezala, gurasoen baimena beharko
lukete abortatzeko.

Legeak aurreikusitakoa beteko ez
balu medikua zigortuko lukete, ez
abortatu duen emakumea. 

2010etik hona Hego Euskal
Herrian egin diren abortuen %95
delitu lirateke Espainiako Gober-
nuak ezarri nahi duen lege berriaren
arabera. n 

1985eko legea baino
atzerakoiagoa

Sarea
Abortatzeko
eskubidearen aldeko
plataforma nazionala
Hego Euskal Herrian
dago hedatuta, eta
adar bana du herrialde
bakoitzean. Ipar
Euskal Herriko
mugimendu
feministak
atxikimendua
adierazia dio
plataformari.
Herrialdekako
plataformetan talde
feministek eta
norbanakoek hartzen
dute parte. 

